
Berjaya kupas 1su walau
lama tidak menulis

WALAUPUN sudah enam ta-
hun tidak menulis esei dalam baha-
sa Melayu, percubaan pertamanya
membawa tuah bagi Encik Muham-
mad Suhail Mohamed Yazid.

Pelajar Universiti Nasional Si-
ngapura (NUS) berusia 24 tahun
itu berjaya memenangi tempat per-
tama dalam Peraduan Esei Caba-
ran Mufti semalam.

Beliau bukan sahaja ingin me-
nguji kebolehannya menulis esei,
malah Encik Muhammad Suhail
tertarik dengan topik yang me-
nyentuh tentang kesejahteraan si-
ber.

“Topik yang dikemukakan pi-
hak penganjur mengenai peranan
dunia siber amat relevan dan la-
zim dibincangkan baru-baru ini.
Saya juga ingin menyuarakan sedi-
kit sebanyak pandangan saya me-
ngenai topik tersebut,” katanya
yang memilih topik ‘Bagaimana
Membentuk Identiti Muslim Si-
ngapura di Alam Siber’.

Encik Muhammad Suhail berka-
ta beliau sering membaca artikel
mengenai ancaman dan cabaran
yang timbul akibat media sosial
dan juga alam maya.

Oleh itu, beliau menulis eseinya
dalam bentuk respons dan mene-
kankan pentingnya membina se-

buah masyarakat di dalam siber
yang boleh menjadi cerminan ma-
syarakat yang nyata.

“Menerusi media sosial dan se-
bagainya, masyarakat Melayu/Is-
lam Singapura boleh terlibat dan
merasakan keanggotaan mereka
dalam masyarakat di dalam talian.

“Dunia maya memperkasakan
setiap individu agar proaktif dan
mengambil bahagian dalam apa
jua perbincangan atau isu yang
menjadi penting kepada masya-
rakat tersebut. Wadah forum dan
perbincangan pada masa Kkini juga
agak elitis dan mengetepikan
golongan remaja, pesara, suri ru-
mah dan juga mereka yang beraga-
ma Islam tetapi bukan warga Me-
layu,” kata Encik Muhammad Su-
hail yang mengambil sekitar semi-
nggu menghabiskan eseinya itu.

Beliau juga berharap asatizah
tempatan dapat menyumbang diri
dan mengetuai masyarakat siber
ini.
Mereka diharap dapat meng-
gunakan wadah terkini untuk ber-
dakwah seperti yang dilakukan be-
berapa ulama di sesetengah nega-
ra luar.

Encik Muhammad Suhail rasa-
kan penting bagi masyarakat kini
menghargai sejarah masyarakat Is-
lam Singapura lalu. p HAKIM YUSOF

